Тэма: Адназначныя і мнагазначныя словы. Прамое і пераноснае значэнне слова


(Якія словы называюцца адназначнымі, а якія - мнагазначнымі?


Што такое прамое значэнне слова? Што значыць пераноснае значэнне слова?)
Мэта: 

· высветліць, якія словы называюцца адназначнымі, а якія мнагазначнымі; знайсці адказ на пытанне, што такое прамое і пераноснае значэнне слова;
· актывізаваць пазнаваўчую дзейнасць вучняў;

· развіваць маўленчыя і творчыя здольнасці вучняў.

Ход урока

1. Актуалізацыя ведаў вучняў

Пытанні да класа: 

1) Як вы думаеце, якія словы называюцца адназначнымі?
2) Якія словы называюцца мнагазначнымі?
3) Як вы разумееце: прамое значэнне слова і пераноснае значэнне слова?
4) Якая мэта нашага ўрока?
2. Арганізацыя пошукавай дзейнасці

Работа з тэкстам .

Чытанне настаўнікам верша Максіма Багдановіча "Вечар"

На небе месяц устаў зялёны

І хутка стане снегавым...

Над лесам, дзе шапочуць клёны,

У небе месяц ўстаў зялёны...

Усё спіць. Не бачыць свет стамлёны,

Што, свецячы праз хмарак дым,

У небе месяц ўстаў зялёны

І хутка стане снегавым.

Пытанні:

1) Якія карціны прыроды вы ўявілі пасля прачытання верша М. Багдановіча “Вечар”

2) Як выдумаеце, чаму месяц зялены?

3) Пра якую пару года гаворыцца ў вершы?

Вучні чытаюць урывак са славацкай казкі "Дванаццаць месяцаў"

Доўга хадзіла Марушка па лесе. Голад ёй дакучаў, мароз да касцей прабіраў. Раптам убачыла яна наперадзе агеньчык. Пайшла яна на той агеньчык і прыйшла на вяршыню гары. Там гарэў вялікі агонь, а вакол вогнішча ляжалі дванаццаць камянёў, і на тых камянях сядзелі дванаццаць чалавек: трое з іх з белымі, сівымі бародамі, трое маладзей, трое яшчэ маладзейшыя і трое зусім маладыя. Сядзяць ціха, моўчкі, нерухома гледзячы на агонь. Гэта былі дванаццаць месяцаў. Студзень сядзеў на самым высокім камяні. Валасы і барада ў яго былі белыя як снег, а ў руццэ ён трымаў палку. 

Пытанні і заданні:

1) Успомніце, чаму Марушка апынулася ў лесе зімой адна?
2) Якое слова сустракаецца і ў вершаваным і празаічным тэкстах?
3) Растлумачце лексічнае значэнне слова месяц у вершы М. Багдановіча “Вечар”.

Што значыць слова месяц у казцы "Дванаццаць месяцаў"

4) Колькі значэнняў мае слова месяц?
Месяц: 1. Планета, самая блізкая да зямлі.

2. Дванаццатая частка астранамічнага года

5) Як вы думаеце, а ці могуць словы мець адно значэнне?

6) Як вы лічыце, якія з ужытых слоў у вершы М. Багдановіча “Вечар” адназначныя, а якія мнагазначныя. Выпісваем назоўнікі і прыметнікі: у адзін слупок – адназначныя словы, у другі – мнагазначныя

7) Праверце запісаныя вамі словы па слоўніку

	Адназначныя словы
	Мнагазначныя словы

	Неба
	Месяц

	Снегавы
	Зялены

	Дым
	Лес

	
	Клен

	
	Свет

	
	Хмара


8) Якія словы называюцца адназначнымі?

9) Якія словы называюцца мнагазначнымі?

10) Зверце свае назіранні з правілам у падручніку § 45 С.248
Праца па падручніку.

Выконваем вусна практыкаване 455(неабходна вызначыць, у якіх словазлучэннях выдзеленыя словы маюць адно і тое ж лексічнае значэнне, а ў якіх рознае)

Работа ў парах: пераказваем апавяданне “Дабро і Зло” з кнігі “Казкі дзяцей Беларусі” 

Сустрэліся аднойчы на дарозе Дабро і Зло. Дабро ўсміхнулася і сказала:

· Добры дзень, Зло!

Зло ўхмыльнулася і запытала:

· Што тут добрага? Сонейка так ласкава ўсміхаецца, на небе ні хмаркі, і я нікому не магу нашкодзіць, сапсаваць дзень.

· А навошта табе гэта?

Але Зло не захацела адказваць на такое пытанне, бо яно ўбачыла дзяўчынку, якая збірала кветкі на лузе і пляла з іх вянок. Зло вельмі ўзрадавалася, што яно можа нашкодзіць дзяўчынцы, і кінулася да яе. Засталося яшчэ некалькі кветак уплесці, і вянок быў бы зроблены. Аднак Зло падбегла да дзяўчынкі і разбурыла вянок. Дабро,як толькі ўбачыла гэта, адразу ж апынулася побач з дзяўчынкай, якая залівалася слязьмі, і дапамагло ёй сплесці новы вянок.

· Дзякуй! – сказала дзяўчынка і, шчаслівая, падскокваючы, пабегла дамоў.

“Чакай жа!” – крыва ўхмыльнулася Зло, пайшло да ракі і пачало пераходзіць яе па кладцы. Але старэнькая кладка раптам трэснула пад нагамі, Зло апынулася ў вадзе і стала тапіцца.

· Ратуйце! – у роспачы закрычала Зло. –Дапамажыце хто можа!

Неспадзявана побач у той жа момант апынулася Дабро. Кінулася ў ваду, дапамагло выбрацца Злу выбрацца на бераг.

· Дзякуй табе, - вінавата прамовіла Зло. – Цяпер я зразумела, што дрэнна быць злым, лепей быць добрым. Абяцаю, што з сённяшняга дня буду рабіць толькі дабро.

З таго часу зла стала менш. Але яно не знікла, бо засталіся гультаі і ашуканцы, злодзеі і рабаўнікі, хітруны і задзіры, якіх трэба перавыхоўваць. Але гэта вельмі нялёгка.

Праца па падручніку.

Выконваем практыкаване 462(неабходна прачытаць і сказаць, у якіх выпадках спалучэнні слоў маюць сэнс, а ў якіх не маюць)

Пісьмо пад дыктоўку:

1. Над возерам летаюць белакрылыя чайкі. Летаюць,сыплюцца снежныя зоркі.

2. Усю зіму спяць у сваіх норах барсукі. Пад снежнай коўдрай спяць руні палеў.

3. Дзеці купаюцца ў рэчцы. Месяц купаецца ў хмарах.

Слова настаўніка

· Мы запісалі тры пары сказаў. Скажыце, якое слова ў кожнай пары ўжыта ў прамым значэнні, а якое ў пераносным? (Чытаем сказы парамі.)

Праца па падручніку.

Выконваем вусна практыкаване 467(неабходна прачытаць і растлумачыць значэнні выдзеленых слоў)

Хвіліна творчасці: напішыце сачыненне-разважанне на тэму: "Што значыць быць добрым"

Д/З:§45,46, практ.470

1. Рэфлексія 
Пытанні да класа:

1. Што новага вы даведаліся на ўроку?

2. Што было самым цікавым на ўроку?
3. Як узнікае пераноснае значэнне слоў?

